
Буюк келажагимизни мард ва олижаноб халқимиз билан бирга қурамиз!

BUNYODKORI
‘ZBEKISTON

Газета 2016 йил 2 августдан ҳафтанинг сешанба ва жума кунлари чиқади.

Ташқи ишлар 
вазирлигининг собиқ 
биноси 

Олий Мажлис 
Сенати учун 
мослаштириб 
таъмирланмоқда. Айни 
пайтда бу ерда лойиҳага 
кўра, 6 қаватли эски бино 
реконструкция қилиниб, 
қўшимча объектлар 
қурилмоқда.

Ушбу масала вилоят ҳо-
кимлиги ва мутасаддилар 
иштирокида ўрганиб чиқил-
гач, Марғилон шаҳри ҳуду-
дидан ўтган Фарғона-Қўқон 
автомобиль йўли ёнида кўп 
қаватли уйлар қуриш ва ло-
йиҳа-смета ҳужжатларини 
тайёрлаш юзасидан мутасад-
диларга топшириқлар берил-
ди. Уйларнинг таннархини 
камайтирган ҳолда мамла-
катимизда ишлаб чиқарила-
ётган қурилиш материалла-
ридан фойдаланиш мақсад 
қилинди. Қисқа муддатда 
мазкур топшириқнинг ижро-
си таъминланиб, қурилиш 
ишлари бошлаб юборилди. 

– Якунланган йилда янги 
Марғилон шаҳрида 42 квар-
тирали 4 та намунавий уйлар 
қурилиб, фойдаланишга топ-
ширилди, – деди Марғилон 
ихтисослаштирилган таъ-
мир-қурилиш хусусий корхо-
наси катта иш юритувчиси 
Маҳмуджон Нишонов. – Ҳо-
зирги кунда шаҳар ҳудудида-
ги “Янги ҳаёт” кўчасида лойи-
ҳа қиймати 8 миллиард 300 
миллион сўм бўлган 9 қаватли 
34 квартирали 2 та уй қурили-
ши жадал суръатларда олиб 
борилмоқда. Ҳар бир қаватда 
2 ва 3 хонадондан иборат 5 та 
квартира бўлиши режалашти-
рилган. Бинонинг 1 қаватида 
нотурар жой – савдо ва маи-
ший хизмат кўрсатиш тар-
моқлари жойлашади. Шуниси 
эътиборлики, лойиҳа айнан 
ёш оилаларга мослаштирил-
ган, барча қулайликлари бор, 
“коробка” шаклида эмас. 

Объектда ишлар 2020 

йилнинг охирида бошланган. 
Режага кўра, қурилиш билан 
боғлиқ барча ишлар шу йил-
нинг июль-август ойларида 
фойдаланишгача амалга оши-
рилади. Айни кунларда бино-
да бетон ишлари якунланиб, 
ертўла қисми ёпилмоқда. 

Шуниси эътиборлики, объ-
ектдаги ишларни сифатли 
амалга ошириш учун тажриба-
ли уста-пайвандчилар, қурув-
чилардан ташқари касб-ҳунар 
коллежларини тамомлаган 
25 нафар ёшлар ишга олин-
ган ва уларга бириктирилган 
устозлар эса касб сирларини 
пухта ўргатишяпти. 

– Лойиҳага кўра, кейинги 
5 йилда умумий ер майдони 
47,7 гектарни ташкил қила-
диган мазкур ҳудудда 42 та 
9 қаватли 40 та 12 қаватли 
ва 30 та 16 қаватли уйлар 
ҳамда 32 та жамоат бинолари 
қуриб битказилади ва 6 312 
та ёш оила уй-жой билан таъ-
минланади, – деди хусусий 
корхона раҳбари Аҳмадулло-
хон Қиличхонов. – Шу билан 
бирга қатор турар жой, савдо 
ва маиший хизмат кўрсатиш 
объектлари, шунингдек, мак-
таблар ва мактабгача таълим 
ташкилотлари аҳоли ихтиёри-
га топширилади.

Марғилонда  
9 қаватли уйлар 
қад ростламоқда
Зайлобиддин ЙИГИТАЛИЕВ, 
“O’zbekiston bunyodkori” мухбири.

Ўтган 2020 йили Ўзбекистон Республикаси 
Мудофаа вазирининг Фарғона вилоятига ташрифи 
давомида ёшларни иш билан таъминлаш, 
камбағалликни қисқартириш, ёш оилаларнинг 
арзон уй-жойга бўлган эҳтиёжларини қондириш 
юзасидан кўплаб фикрлар билдирилган эди. 

Қозоғистон Республикаси 
Туркистон вилояти акими 
У. Шукеев бошчилигидаги 
делегация 18 январь куни Тошкент 
вилояти Чиноз тумани Эшонобод 
қишлоғида бўлиб, миллатлараро 
тотувлик ва бағрикенгликни 
таъминлаш борасидаги ишлар 
билан танишди.

ПРЕЗИДЕНТ ҲУЖЖАТЛАРИ ИЖРОСИНИНГ  
ЯНГИ ТИЗИМИ ЖОРИЙ ЭТИЛАДИ

Президент ҳузурида 18 январь куни ўтказил-
ган йиғилишда амалдаги ҳолат таҳлили ва илғор 
хорижий тажрибадан келиб чиқиб, самарали 
ижро тизимини йўлга қўйиш бўйича таклифлар 
кўриб чиқилди. 

Қайд этилганидек, сўнгги 4 йилда 2 мингга 
яқин фармон ва қарорлар қабул қилинган. Лекин 
ҳудуд ва ташкилотларда уларнинг бажарилиши 
қониқарли эмас.

Коронавирус пандемияси, куз-қиш мавсумига 
тайёргарлик ишлари қатор йўналишларда муам-
молар борлигини кўрсатди. Олий таълим, транс-
порт, сув хўжалиги, давлат мулкини бошқариш 
соҳаларидаги ислоҳотлар кутилган натижани 
бермаяпти. Шу сабабли мазкур соҳалар раҳбар-
лари ишдан олинди. Яна бир қатор вазир ва ва-
зир ўринбосарлари фаолияти қониқарсиз деб то-
пилиб, уларга интизомий жазо қўлланилди.

– Ижро тизимидаги энг катта муаммо – дунё-
қараш ўзгармаётгани, билимсизлик ва масъули-
ятсизлик, – деди давлатимиз раҳбари.  

Йиғилишда 4 босқичли самарали ижро тизи-
мини ташкил этиш чоралари муҳокама қилинди. 
Булар ижрони лойиҳа босқичида режалаштириш, 
ижрони ташкил этиш ва кўмаклашиш, ижрони 
баҳолаш, ижрони назорат қилишдир.

Ҳужжатларни амалиётда қўллашга кўмакла-
шиш мақсадида адлия вазири ўринбосарлари 
марказий идораларга бириктирилади. Ўрта ва 
қуйи бўғин ходимларини ҳар бир соҳага оид қа-
рор бўйича ўқитиш ташкил этилади. Адлия вазир-
лиги вилоят бошқармалари, шаҳар ва туман бў-
лимлари бошлиқлари эса қарорларни тадбиркор 
ва фуқароларга тушунтиришга масъул бўлади.

Президентимиз қабул қилинаётган ҳужжат-
лар халқ манфаатига қаратилганини, шунинг 
учун уларнинг мазмунини аҳолига етказиш зарур-
лигини таъкидлади.

Ҳужжатларнинг нафақат ижроси, балки нати-
жадорлигига ҳам алоҳида эътибор қаратилади. 
Мисол учун, 2020 йил 1 майда ерости суви захи-
раси бор жойларда давлат ҳисобидан қудуқ қа-

зиб, уларни аҳолига имтиёзли шартларда бериш 
бўйича қарор қабул қилинган эди. Бу мақсадлар-
га Инқирозга қарши жамғармадан ажратилган 
300 миллиард сўм ҳисобига 95 минг гектар ер 
фойдаланишга киритилди, 70 мингга яқин янги 
иш ўрни яратилди.

Мутасаддиларга жойларга чиқиб, қарорлар 
ижроси юзасидан манзилли ва тематик ўрганиш-
лар ўтказиш бўйича топшириқ берилди. Бунда 
қонунчиликдаги камчиликлардан тортиб, инвес-
тиция лойиҳалари аҳволигача барча масалалар 
комплекс ўрганилади, муаммолар бўлса аниқла-
ниб, уларни ҳал этиш бўйича таклифлар ишлаб 
чиқилади.

Қарорлар ижросини назорат қилишнинг энг 
унумли воситаси – жамоатчилик иштироки ва 
назорати. Шу боис, “жамоатчилик эшитувлари”, 
“жамоатчилик мониторинги” тизимини жорий 
қилиш, бу жараёнга фуқаролик жамияти инсти-
тутлари, оммавий ахборот воситалари ва фуқа-
роларни фаол жалб этиш муҳимлиги таъкидлан-

ди. Жисмоний ва юридик шахсларга Президент 
ҳужжатлари ижроси юзасидан мурожаат қилиш 
имконини берадиган мобил илова ишга тушири-
лиши белгиланди.

Адлия вазирлигига Нодавлат нотижорат таш-
килотлари миллий ассоциацияси, “Ижтимоий 
фикр” маркази билан бирга аҳоли ўртасида ижти-
моий сўровлар ўтказиш, қарорлар ижроси ва 
бунга халқнинг муносабатини ўрганиш вазифаси 
қўйилди. Бу мақсадлар учун алоҳида грантлар 
жорий қилинади.

Шунингдек, давлат идоралари томонидан қа-
рорлар ижроси юзасидан матбуот анжуманлари 
ташкил қилиб борилади. Бажарилмаган ишларни 
танқидий муҳокама қилиш билан бирга, ижроси 
самарали бўлган қарорлар бўйича ижобий тажри-
балар ҳам ёритилади.

Барча таҳлиллар, ахборотлар Вазирлар 
Маҳкамаси Раёсатида танқидий кўриб чиқилиб, 
тегишли чоралар белгиланади.

ЎзА.

Ўзбекистон Республикаси Президенти Шавкат Мирзиёев  
2020 йил 29 декабрдаги Мурожаатномасида ислоҳотлар самарасини ҳар бир инсон ўз ҳаётида ҳис этиши 

учун ҳужжатлар ижросини ўз вақтида ва самарали таъминлаш лозимлигини таъкидлаган эди.  
Шу боис Адлия вазирлигига қабул қилинган ҳужжатларни масъулларга етказиш, амалиётда қўллашга 

кўмаклашиш ва назорат қилиш бўйича янги тизим жорий этиш вазифаси топширилган эди.

Самарқанд вилояти 
Пайариқ тумани Челак 
шаҳарчасида замонавий, 
барча қулайликларга эга 

иккита 12 қаватли, иккита 

14 қаватли ва битта 16 
қаватли уй қурилиши 
режалаштирилди.

Шу мақсадда туман 
ҳокими соҳа мутахассислари 
билан биргаликда бинолар 
қуриладиган ҳудуднинг 
ҳолатини ўрганди. Чегаралар 
белгиланиб, таклифлар ўртага 
ташланди.

Юртимиздаги миллатлараро дўстлик 
ва яхши қўшничилик сиёсати кўп миллат-
ли халқимизни янги Ўзбекистонни барпо 
этишдек буюк ғоя атрофида бирлашиши-
га хизмат қилмоқда.

Эшонобод қишлоғи туман маркази-
дан 20 километр олисда, қўшни Қозоғис-
тон билан чегара ҳудудда жойлашган. Бу 
ерда ўзбек, қозоқ, қирғиз, тожик ва бош-
қа миллатларга мансуб 3 мингдан зиёд 

аҳоли истиқомат қилади. “Обод қишлоқ” 
дастури доирасида ушбу аҳоли пунктида 
кенг кўламли қурилиш-ободонлаштириш 
ишлари амалга оширилди.

Делегация ташрифи муносабати би-
лан ташкил этилган тадбирда қишлоқ 
аҳолиси ўз урф-одатлари ва миллий таом-
ларини намойиш этди. Дўстлик байрами-
га айланган тадбирда замонавий маҳалла 
маркази билан танишув меҳмонларда, ай-
ниқса, катта таассурот қолдирди.

Марказда фуқаролар билан ишлаш, 
ижтимоий муаммоларни ҳал қилиш бў-
йича “Обод ва хавфсиз маҳалла”, “Маҳал-
ла раиси – ислоҳотчи” тамойиллари 
асосида янги тизим самарали жорий 
этилган. Меҳмонлар шароитлар билан 
танишар экан, мамлакатимизда маҳалла 
ва оилани қўллаб-қувватлаш борасида-
ги ислоҳотларнинг натижаларига юқори 
баҳо берди.

Янгидан қурилган 200 ўринли Мадани-
ят саройида қишлоқ ёшларининг мусиқа, 
рассомлик, адабиёт, театр ва санъат, 
компьютер технологиялари бўйича били-

мини ошириш учун имкониятлар яратил-
ган. Шунингдек, қишлоқда Китобхонлар 
боғи барпо этилган. Унинг марказидаги 
китоб монументи ёшларнинг китоб билан 
дўст бўлишига, аҳолини китобхонлик ма-
даниятини оширишга алоҳида эътибор 
белгисидир. Бу ердаги юртимиз ва жаҳон 
меъморий обидаларининг ихчам макет-
лари кишида завқ-шавқ уйғотади.

Қозоғистон делегацияси Эшонобод 
қишлоғидаги “Qojakent Textile” тикув кор-
хонаси фаолияти билан танишди.

Мазкур тикувчилик фабрикасида 500 
нафар хотин-қиз пальто, костюм, махсус 
кийимлар тикади. Маҳаллий хомашёдан 
тайёрланаётган маҳсулотлар экспортга 
чиқарила бошлангани меҳмонларга ман-
зур бўлди.

Корхона ҳузурида хотин-қизларга ти-
киш-бичиш сирларини ўргатувчи замона-
вий ўқув маркази ҳам иш бошлаган.

Делегация аъзолари корхона қувва-
ти, экспорт имкониятлари билан қизиқ-
ди. Соҳа мутахассислари билан ҳамкор-
лик бўйича фикр алмашилди.

Бухоро тумани “Зарманоқ” 
маҳалла фуқаролар йиғинида 
Ўзбекистон Республикаси 
Мудофаа вазирлиги ва 
Миллий гвардия ҳарбий 
хизматчилари ҳамда ички 
ишлар органлари ходимлари 
учун қурилган 2 та 5 қаватли, 

жами 60 хонадондан иборат 
уй-жойлар фойдаланишга 
топширилди.

Навоий шаҳрида ҳам  
30 хонадондан иборат 
бўлган кўп қаватли турар-
жой биноси ўз эгаларига 
топширилди.

Жорий йилда ўттиз нафар 
ҳарбий хизматчи ҳамда 
Миллий гвардия ходимлари 
Навоий шаҳридаги 18-кичик 
даҳада ўз хонадонига эга 
бўлдилар.

ҚОЗОҒИСТОН ДЕЛЕГАЦИЯСИ  
ЧИНОЗ ТУМАНИДА БЎЛДИ
А. МУСАЕВ, 
ЎзА мухбири.

Тошкентдаги аввалги 
“Фонон” ишлаб чиқариш 
корхонаси негизида янги 
заргарлик корхонаси 
ишга туширилди. 
Давлатимизнинг эътибори 
туфайли ушбу корхона 
лойиҳаси учун 

21 млн доллар 
ажратилгач, эндиликда 
400 нафар кишига иш ўрни 
яратилди ва 6 тоннагача 
заргарлик буюмлари 
ишлаб чиқариш қувватига 
эга бўлди.

Юнусобод туманида 
Нефрология ва буйрак 
трансплантация маркази 
қад ростламоқда. Яқин 
орада у ишга тушгач, 

100 дан ортиқ тиббий 
хизматлар йўлга қўйилади.

Шунингдек, давлатимиз раҳбари, «Аввало, аҳо-
лининг муайян қатлами ўртасида камбағаллик 
мавжудлигини биринчи марта тан олиб, уни қисқар-
тириш бўйича кенг қамровли ишларни бошладик. 
Барча туман ва шаҳарларда, ҳар бир маҳаллада 
эҳтиёжманд оилалар, аёллар ва ёшлар билан ман-
зилли ишлаш бўйича мутлақо янги – «Темир даф-
тар» тизими жорий этилди. Қисқа муддатда бу 
тизим орқали 527 минг фуқаронинг бандлиги таъ-
минланди». 

Биргина Навоий вилоятида касаба уюшма таш-
килотлари томонидан ёшлар ҳаётига жиддий эъти-
бор қаратиш, уларни ҳар томонлама қўллаб-қувват-
лаш борасида амалга оширилган ишлар салмоқли 
бўлди. Ўтган йилда жамоа шартномаси ва кели-
шувлар орқали 313 нафар икки ёшдан уч ёшгача 
бола парвариши учун таътилда бўлган ёш оналарга 
моддий ёрдам кўрсатилди. Тармоқ корхоналарда 2 
198 нафар кам таъминланган, боқувчисини йўқот-
ган оилаларнинг фарзандлари учун ўқув қуролла-
ри, дарсликлар харид қилиш харажатларининг бир 
қисми қоплаб берилди. Шунингдек, кам таъминлан-
ган 4 114 нафар ёш оилаларга моддий ёрдам кўр-
сатилди. Олий ўқув юртларида таҳсил олаётган 50 
нафар иқтидорли, кам таъминланган ва чин етим 
талабаларга ўқув шартнома пуллари қисман тўло-
ви корхона ҳисобидан тўлаб берилди, 40 нафар ёш 
оилаларга корхоналар ҳисобидан уй-жой қуриш ва 
мамлакатимизда ишлаб чиқарилган, узоқ муддат 
фойдаланиладиган товарларни харид қилиш учун 
фоизсиз ссуда ажратилди,

«Ёшларни қўллаб-қувватлаш ва аҳоли сало-
матлигини мустаҳкамлаш йили»да инсонпарвар-
лик шиори янада бардавом бўлишини Давлатимиз 
раҳбарининг қуйидаги сўзларидан ҳам билишимиз 
мумкин: «...Эҳтиёжманд оилаларнинг фарзандла-
ри, чин етим, ногиронлиги бўлган ва даволанишга 
муҳтож болаларга алоҳида меҳр-мурувват кўр-
сатиш бўйича янги тизим жорий этилади. Ҳозир-
ги кунда республикамизда алоҳида эътиборга 
муҳтож 18  ёшгача бўлган 150  минг нафар фар-
зандларимиз бор.  Уларнинг таълим олиши, аниқ 
бир касбни эгаллаши учун кўмаклашиш, оғир ка-
салликка чалинганларни даволаш, чин етимларга 
ҳаётда ўз ўрнини топишга ёрдам бериш, уй-жой 
билан таъминлаш – нафақат вазифамиз, аввало, 
инсоний бурчимиздир», деган даъваткорона муро-
жаати ҳар бир юртдошимизни бефарқ қолдирмас-
лиги тайин. 

Қолаверса, Президентимиз «2021 йилда бирин-
чи марта бюджетдан 900 нафар чин етим ёшларни 
уй-жой билан таъминлашга 50 миллиард сўм ажра-
тилади», дея таъкидлади. Ёшларга алоҳида эътибор 
қаратилишида, уларнинг жамиятда ўз ўрнини топи-
ши, ўқиши, ишлаши ва ўз ҳуқуқлари, имтиёзлардан 
эркин фойдаланиши, фаровон ҳаёт кечириши учун 
барча имкониятлар сафарбар этилишига шубҳа йўқ.

Унда ижтимоий соҳалардаги қурилиш-бун-
ёдкорлик ишларининг 2020 йилдаги натижа-
лари муҳокама қилиниб, жорий йилда мазкур 
соҳалар самарадорлигини янада оширишнинг 
асосий концептуал йўналишлари тўғрисида ах-
борот берилди. 

Вилоят қурилиш бош бошқармаси бошлиғи 
Ҳаёт Давлатовнинг таъкидлашича, 2021 йил 
якунида мактабгача таълим тизимида болалар 

қамровини 68 фоизга етказиш режалаштирил-
ган. Бунда 2020 йилги Инвестиция дастури асо-
сида реконструкция қилинган 30 та мактабгача 
таълим ташкилотлари фаолиятини йўлга қў йиш, 
“Обод қишлоқ”, “Обод маҳалла” дастурлари 
асосида 12 та МТТларнинг қурилиш ишларини 
якунлаш ва мукаммал таъмирлаш орқали янги 
қувватларни яратиш, вилоятдаги педагогика 
коллежлари негизида, шунингдек, давлат-хусу-
сий шерикчилик асосида ҳамда оилавий МТТ-
лар ташкил қилиш кўзда тутилган.

Шу билан бирга, халқ таълими тизимида 
қуввати 5 026  ўринли муассасаларни янгидан 
қуриш, 11 362 ўринли ўқув блокларини мукам-
мал таъмирлаш режалаштирилган. Бунинг учун 
дастлабки талаб этиладиган маблағ 127 млрд 
636 млн сўмдан иборат. Бошқарма бошлиғи му-
каммал таъмирлаш ва реконстукция қилишга 
муҳтож муассасалар ҳақида шаҳар ва туманлар 
кесимида ҳам ахборот берди.

ҚАШҚАДАРЁ ВИЛОЯТИ 
“Қишлоқ қурилиш банки”нинг Қашқадарё вилояти минтақа-

вий филиали жамоси учун бунёд этилган замонавий иншоот фой-
даланишга топширилди. 

Янги бинода ходимларнинг мижозларга муносиб хизматлар 
кўрсатиши учун ҳар томонлама қулайликлар яратилган.

Инспекциянинг янги биноси қу-
рилгани ходимларнинг иш суръати-
ни янада яхшилаб, фуқаролар учун 
ҳам қатор қулайликларни яратди. 
Бино туман марказида жойлашга-
ни, бу жойга келган одамларнинг 
ишини янада осонлаштиради. 

Албатта, ҳар бир соҳадаги ис-
лоҳотлар аввало фуқаролар учун 
қулайлик яратиш, одамларнинг 
мушкулини осон қилишда муҳим 
саналади. Солиқ идорасининг янги 
биноси барча зарур жиҳозлар би-
лан таъминлангани ҳам халқимиз-
га унумли ва сифатли хизмат кўр-
сатилишига замин яратади. 

– Фойдаланишга топширилган 
бинодаги қулайликлар нафақат 
сифатли хизмат кўрсатишимизга, 
балки бюджет даромадларининг 
ўсиши ва солиқ тўловчиларнинг 
фаоллигини янада ошишига хиз-
мат қилиши табиий, – дейди туман 
ДСИ бошлиғи Абдусаттор Исломов.

Шу куннинг ўзида замонавий 
давлат хизматлари маркази биноси 
ҳам фойдаланишга топширилди. Бу 
билан ортиқча оворагарчиликлар-

нинг олди олинди, одамлар рози-
лигига эришилди. Энди Зафаробод 
тумани аҳолиси ҳам, шинам барча 
шароитларга эга бинода давлат 
хизматларидан тўла фойдаланиш 
имкониятига эга бўлишди. Бино-
нинг очилиш маросимида таъкид-
ланганидек, марказда аҳоли ва тад-
биркорлик субъектлари учун барча 
қулайликлар мавжуд. Мазкур бино-
да Ўзбекистон Республикаси Бош 
вазирининг тадбиркорлар мурожа-
атларини кўриб чиқиш қабулхонаси, 
туман ФҲДЁ бўлими, адлия, нотари-
ус идоралари жойлашган. Шунинг-
дек, кутиш зали, болалар майдонча-
си, кутубхона, E-auksion хонаси ҳам 
замонавий жиҳозланган.

– Марказга кираверишда 
ташриф буюрувчиларни масъул 
ходимлар кутиб олиб, тегишли тар-
тибда, электрон навбат асосида 
хизмат ойнасига йўналтиради. Шу-
нингдек, фуқароларга ҳуқуқий ту-
шунтириш бериш учун ҳам мутахас-
сислар ажратилган. Мониторларда 
давлат хизматлари кўрсатиш соҳа-
сидаги янгиликлар, давлат хизмат-
лари олиш тартиблари тўғрисидаги 
роликлар узлуксиз намойиш этиб 
борилади, – дейди ДХА Жиззах ви-
лоят бошқармаси бошлиғи ўринбо-
сари Алишер Неков. 

Маълумот ўрнида айтиш керак, 
айни вақтда Зафаробод туманида 
51 мингга яқин аҳоли истиқомат 
қилади. Туман иқтисодиёти ме-
ва-сабзавот, чорвачилик, боғдор-
чилик, озиқ-овқат маҳсулотлари 
билан бир қаторда, цемент, оҳак-
тош каби қурилиш материаллари 
ишлаб чиқаришга ихтисослашув 
тобора такомиллашмоқда. Давлат 
хизматлари маркази орқали аҳоли 
ва тадбиркорлик субъектларига 
2020 йилда 9 415 та хизмат кўрса-
тилган. Янги бинода аҳолига хиз-
мат кўрсатиш сифати янада яхши-
ланиб, кўрсатиладиган хизматлар 
тури икки баробарга ошиши кўзда 
тутилган.

Йўлларни йўллар, элларни эллар билан боғловчи кўприкларни мус-
таҳкамлаш учун 12 миллиардга якин маблағ ўзлаштирилган. Туман тоғли 
ҳудуд бўлгани учун ҳам ёғингарчилик мавсумида тез-тез сел тошқинла-
ри бўлиб туради. Бундай табиий офатлардан одамларнинг жиддий зарар 
кўриши эҳтимоли юқори эди. 

 Президентимизнинг “2020 – 2022 йилларда Ўзбекистон Республика-
сининг ижтимоий ва ишлаб чиқариш инфратузилмасини ривожлантириш 
чора-тадбирлари тўғрисида”ги қарорига асосан “Мустақиллик” маҳалла 
фуқаролар йиғинидаги “Камар – Дўлана оромгоҳи” автомобиль йўлидаги 
сойдан ўтувчи 18 метрли, “Ўсмат-Гулбулоқ-Қинғир” автомобиль йўлидаги 
иккита кўприклар қурилиб, фойдаланишга топширилгани халқнинг тур-
муш ободлигига хизмат қилади. 

Туман марказини “Сангзор” ҚФЙ билан боғловчи узунлиги 18 метр, эни 
15 метр бўлган, Ўсматсойдан ўтувчи янги кўприкни очиш тадбирида ҳам 
масъуллар ва фаоллар жам бўлишди. Бир неча йиллар давомида муаммо 
бўлиб келаётган ушбу кўприкнинг қурилиши учун давлат бюджетидан 5 мил-
лиард сўмга яқин маблағ ажратилгач, фидоий қурувчиларнинг саъй-ҳара-
катлари билан мана шундай мустаҳкам ва равон кўприк вужудга келди.

ҚОРАҚАЛПОҒИСТОН 
РЕСПУБЛИКАСИ

Давлатимиз раҳбари ўтган йилнинг 2 
октябрида Қорақалпоғистон Республи-
касига ташрифи давомида минтақада-
ги 45 та шароити оғир маҳаллалар ва 
овулларда аҳолининг турмуш шароитини 
яхшилаш, ҳудудларни ободонлаштириш 
бўйича чора-тадбирлар дастурини ишлаб 
чиқиш ҳамда тасдиқлаш вазифасини топ-
ширганди.

Яқинда ҳудудий лойиҳа ташкилоти то-
монидан ана шу маҳалла ва овулларнинг 
бош режаси ишлаб чиқилди ҳамда бел-
гиланган тартибда мутасадди вазирлик, 
идора ва ҳокимликлар билан келишилиб, 
Қорақалпоғистон Республикаси Вазирлар 
Кенгаши томонидан тасдиқланди.

АНДИЖОН
Ўтган йили куз-қиш мавсумига 

пухта тайёргарлик кўриш бўйича 
республикамизда катта саъй-ҳара-
катлар қилинди. 

Ташкилот ва муассасалар, кўп 
қаватли уйлар, аҳоли яшаш жой-
ларидаги мавсум билан боғлиқ му-
аммолар бартараф этилди. Шунга 
қарамай, она табиатнинг “ўйинла-
ри” кўплигини, айниқса, қишнинг 

қирчиллама кунларида кўряпмиз. 
Ҳали бир ҳудудда газ босими ка-
майса, бошқасида электр энер-
гияси, яна бирида ичимлик суви 
тақчил бўлиб қолгани тўғрисида 
ҳудудлардан хабарлар бўлиб ту-
рибди.

Ўтган ҳафта бошида Андижон 
вилоятида худди шундай ҳолат, 
яъни ичимлик суви бўйича қайд 
этилди. Оби ҳаёт ўтадиган кат-
та трасса ёрилиши туфайли бир 

нечта маҳалла ва хонадонларда 
узилиш лар юзага келди. Бироқ бун-
дай  муаммоларни тўғридан-тўғри 
тегиш ли ташкилотлар билан боғла-
вериш ҳам одобдан бўлмаса керак. 
Боиси, юқорида айтганимиздек, 
бир жиҳати табиат инжиқликлари-
га ҳам бориб тақалади. Соҳа ходим-
ларининг тезкорликдаги ҳаракатла-
ри натижасида айни пайтда авария 
ҳолати бартараф қилиниб, ичимлик 
суви таъминоти тикланди.

ЖИЗЗАХ
Жиззах вилояти Маҳалла ва оила-

ни қўллаб-қувватлаш бошқармасининг 
янги биноси топширилиши муносабати 
билан тантанали тадбир ташкил этил-
ди. Эндиликда ушбу бошқарма барча 
шароит ларга эга бўлди. Жумладан, ме-
диаконференциялар ўтказишга мўлжал-
ланган мажлислар зали, меҳмонлар 
учун алоҳида хоналар, ходимларга маъ-
навият хонаси, фуқароларни қабул қи-
лиш кабилар мавжуд.

– Барча хоналар замонавий техноло-
гиялар билан таъминланган. Бошқарма 
учун бундай қулайликларнинг яратилиши 
30 га яқин ходимлар меҳнат қиладиган 
жамоа кучига куч қўшиши шубҳасиз, – 
деди вилоят ҳокимлиги Маҳалла ва ои-
лани қўллаб-қувватлаш котибияти бош 
мутахассиси Гулнора Нормуродова.

Давлатимиз раҳбарининг “Жамиятда 
ижтимоий-маънавий муҳитни соғлом-
лаштириш, маҳалла институтини янада 
қўллаб-қувватлаш ҳамда оила ва хо-
тин-қизлар билан ишлаш тизимини янги 
даражага олиб чиқиш чора-тадбирлари 
тўғрисида”ги фармонида кўрсатилган та-
лаблардан келиб чиқиб вилоят бошқар-
маси учун янги бинонинг фойдаланишга 
топширилиши бу борадаги ишларнинг из-
чил давом этаётганидан далолат. Вилоят мухбирлари хабарлари асосида тайёрланди.

«Белтау» овул фуқаролар йиғини Тах-
такўпир тумани марказидан 35 километр 
узоқда жойлашган бўлиб, 200 дан ортиқ 
оила истиқомат қилади. Илгари бу ерда 
400 минг метр куб сиғимдаги сой мавжуд 
бўлиб, айни пайтда сой қуриб қолган.

Қорақалпоғистон Республикаси 
Жўқорғи Кенгеси Раиси Мурат Кама-
лов ушбу ҳудудда бўлиб, оқсоқоллар ва 
фахрийлар билан учрашди. Уларнинг 
яшаш шароити, ёшларни иш билан банд 
қилиш йўналишда амалга оширишга бўл-
ган имкониятлар билан маслаҳатлашди. 
Шу куннинг ўзида халқнинг обод турму-
шини таъминлаш, ёшларни барқарор иш 
билан банд этиш мақсадида сув ҳовузи 
қуриш учун ишлар бошланди. 

Лойиҳа координатори Нурали Абдул-
лаевнинг айтишича, ишлар тугатилгандан 
сўнг 2 минг гектардан ортиқ ер майдонла-
ри ўзлаштирилади ва ёшларга бўлиб бери-
лади. Бунинг натижасида 100 фоиз овул 
аҳолиси иш билан таъминланади, кўлда 
балиқчилик соҳаси ҳам ривожланади, 50 
дан ортиқ ёш ишли бўлади.

ТОШКЕНТ 
ВИЛОЯТИ

Давлатимиз раҳбари-
нинг ўтган йил 30 октябрда-
ги “Соғлом турмуш тарзини 
кенг татбиқ этиш ва оммавий 
спортни янада ривожланти-
риш чора-тадбирлари тўғри-
сида”ги фармони бу борадаги 
ишларни янада кучайтириш 
имконини берди. 

Ватан ҳимоячилари куни 
муносабати билан “Ким Ва-
танга содиқ бўлса, мендир-
ман ўша” шиори остида ички 
ишлар органлари ходимла-
рини бошланғич тайёрлаш ва 
малакасини ошириш Олма-
лиқ шаҳар марказида спорт-

нинг теннис, футбол, югуриш 
ҳамда тўсинга тортилиш тур-
лари бўйича мусобақа бўлиб 
ўтди.

Унда Олмалиқ шаҳрида 
фаолият кўрсатаётган кўплаб 
тадбиркорлар ҳамда қурилиш 
ташкилотлари, мактаб ўқувчи-
лари ва ён-атрофдаги маҳал-
лалардан таклиф қилинган ки-
шилар ўзаро куч синашишди. 
Баҳслар қизиқарли тус олиш 
баробарида, кимнинг ким 
эканини ҳам саралаб берди. 
Марказнинг Ёшлар иттифоқи 
етакчиси Ҳусанжон Муслимов 
томонидан ташкил қилинган 
тадбир якунида 1, 2 ва 3-ўрин-
га муносиб кўрилганлар қим-
матбаҳо совғалар билан тақ-
дирланишди.

 Ҳудудлардан хабарлар

Президентимизнинг Олий Мажлисга 
Мурожаатида «2020 йил аҳолини 
ижтимоий ҳимоя қилиш борасида туб 
бурилиш йили бўлди, десак, муболаға 
бўлмайди», дея таъкидланди. 

Қашқадарё вилояти транспорт 
бошқармаси томонидан Қарши 
шаҳрида жамоат транспорти 
фаолиятини яхшилаш бўйича 
амалга оширилажак ишлар билан 
таништириш мақсадида бир гуруҳ 
ОАВ ходимлари ва блогерлар учун 
пресс-тур ташкил этилди. 

Бухоро вилоят ҳокими вазифасини 
бажарувчи Ботир Зарипов вилоятдаги 
мактабгача таълим, халқ таълими ва 
соғлиқни сақлаш соҳаларида амалга 
ошириладиган лойиҳалар тақдимоти 
билан танишди.

2020 йилги ислоҳотлар 
самараси, кўрилган чора-
тадбирлар ҳар бир ҳудуд 
учун ўзига хос из қолдиргани 
шубҳасиз. Масалан, Жиззах 
вилоятининг Зафаробод 
туманида бир қатор янги 
биноларнинг тантанали 
очилиши ҳудуд аҳолисини 
мамнун этди. Жумладан, 
мутлақо янгича кўриниш ва 
имкониятларга эга давлат 
солиқ инспекциясининг янги 
биноси соҳа ходимларига 
совға бўлди. 

Жиззах вилоятининг Бахмал туманида 4 та янгидан 
қурилган кўприкларнинг очилиш тадбирлари ўтган йил 
сарҳисобидан ўрин олди. 

Ижтимоий ҳимоя 
кучайтирилади
Дилафрўз ЎРОЗОВА, 
Навоий вилояти Касаба уюшмалари 
ташкилотлари бирлашмаси Кенгаши 
раисининг ёшлар масалалари бўйича 
маслаҳатчиси.

Йил боши  
янги лойиҳалардан бошланди

 Зуҳриддин АҲАДОВ, 
“O‘zbekiston bunyodkori” мухбири.

Халққа хизмат  
қилувчи иншоотлар
 Фозилжон ҚОСИМОВ, 
“O‘zbekiston bunyodkori” 
мухбири. 

Дастлаб иштирокчилар учун Қарши те-
мир йўл вокзали бекатида кўргазма таш-
кил этилди. Сўнг Қарши шаҳридаги Ислом 
Каримов кўчасида қурилган ақлли бекат 
билан танишилди ва ҳудди шу кўчада ав-
тобуслар ҳаракати учун ташкил этиладиган 
махсус йўлак бўйича тақдимот қилинди. 

Таъкидлаш лозимки, давлатимиз раҳ-
барининг тегишли қарорлари ижроси до-
ирасида ўтган йилда вилоятга тадбиркор-
лар томонидан жами 80 дона янги автобус 
сотиб олиб келинди. Жумладан, Қарши 
туманида фаолият кўрсатаётган “Шаро-
фиддин Нурилло” МЧЖ томонидан Хитой 
Халқ Республикасидан жами 30 дона кат-
та ҳажмли “GOLDEN DRAGON” русумли ав-
тобуслар келтирилди ва Қарши шаҳридаги 
1- ва 7-шаҳар ичи автобус йўналишларига 
жойлаштирилди.

Бундан ташқари, Қарши шаҳрида фао-
лият кўрсатаётган “TRANS AVTO QARSHI” 
унитар корхонаси томонидан 50 дона ISUZU 
русумли автобусларни харид қилиш учун 
кредит маблағлари ажратилиши бўйича иш 
олиб борилмоқда.

Шунингдек, аҳолига янада қулайлик 
яратиш мақсадида 2020 йилда Қарши 
шаҳрида 34 та, Қарши туманида 4 та, Қа-

маши туманида 4 тадан янги замонавий 
типдаги ақлли бекатлар тадбиркорлар то-
монидан қуриб ишга туширилди.

Пресс-тур доирасида иштирокчилар 
Косон туманида фаолият кўрсатаётган “Ко-
сон транс сервис” МЧЖ томонидан ташкил 
этилган янги автотранспорт комплекси 
 фаолияти билан ҳам яқиндан танишиш им-
конига эга бўлишди. 

Шундан сўнг ОАВ ходимлари ва блогер-
лар учун матбуот анжумани ташкил этилди. 

Матбуот анжуманида таъкидлангани-
дек, Президентимизнинг 2020 йил 12-13 
ноябрь кунлари Қашқадарёга ташрифи 
давомида берган топшириқлари асосида 
вилоятда Транспорт вазирлиги ва Тош-
кент транспорт университетидан бирик-
тирилган ишчи гуруҳ томонидан бирин-
чи босқичда Қарши шаҳрида мавжуд 44 
та такси йўналишлари қайтадан кўриб 
чиқилган. Ушбу йўналишлар ўрнини тўлиқ 
қоплайдиган 15 та автобус ҳаракатлари 

аниқланиб, уларнинг схемалари чизиб 
тайёрланди.

Қарши шаҳар ички транспорт моделини 
яратиш, шаҳарда мавжуд тирбандликларни 
бартараф қилиш мақсадида, шаҳарга бош-
қа вилоятлардан ва туманлардан кириб ке-
ладиган 6 та йўналишларда ҳаракатланув-
чи йўловчи ташиш транспорт воситалари 
келиб тўхташлари учун 5 та ҳудудда янги 
автостанция қуриш учун ер майдонлари 
танлаб олинди. Ҳозирги кунда ушбу ҳудуд-
ларда автостанцияларни қуриш учун са-
лоҳиятли тадбиркорлар танланмоқда.

Ишчи гуруҳ томонидан вилоят бўйича 
янги транспорт моделини яратиш мақса-
дида вилоятдаги барча шаҳар ва туманлар-
нинг жами 343 та йўловчи ташиш йўналиш-
лари қайта инвентаризациядан ўтказиб 
чиқилди ва қишлоқ билан туман маркази-
ни, туман маркази билан вилоят марказини 
боғловчи йўналишлар ташкил қилиш чора-
лари кўрилмоқда.

Мақсад йўловчиларга сифатли хизмат кўрсатиш
Ўлмас БАРОТОВ, 
ЎзА мухбири.

«CAPITAL TRUST INVEST» МЧЖ
бошланғич нархи босқичма-босқич ошиб бориш тартибида 

ўтказиладиган такрорий очиқ аукцион савдосига таклиф этади! 
2021 йил 4 февраль куни соат 11:00 дан бошлаб бўлиб 

ўтадиган такрорий очиқ аукцион савдосига АТ “Xalq 
bank” Тошкент шаҳар Олмазор филиалининг 2021 йил 
15 январдаги 11-сонли буюртманомасига асосан банк 
тасарруфида бўлган Тошкент шаҳри, Олмазор тумани, 
Қорақамиш 2/3-мавзе, 11-уй манзилида жойлашган 
умумий майдони – 124 квадрат метр бўлган АТ “Xalq bank” 
Олмазор филиалига қарашли 339-сонли коммунал касса 
биноси қўйилмоқда. Бошланғич баҳоси – 301 000 000 сўм. 

Юқоридаги кўчмас мулк 2021 йил 4 февраль куни 
сотилмаган тақдирда, такрорий савдолар 2021 йил 19 
февраль, 9, 24 март ва 8, 23 апрель кунлари, соат 11.00 
дан бошлаб бўлиб ўтади. 

Юқоридаги кўчмас мулк билан буюртмачи ташкилот 
вакиллари иштирокида бевосита манзилга чиқиб тани-
шиш мумкин. 

Аукцион савдосида қатнашиш истагини билдирган 
талабгорлар савдо ташкилотчиси билан тузиладиган 
закалат келишувига асосан кўчмас мулк бошланғич 

нархининг 15 фоиздан кам бўлмаган миқдорида за-
калат пулини  «CAPITAL TRUST INVEST» МЧЖнинг АТ 
«Xalqbank» Тошкент шаҳар филиали амалиёт бўлими-
даги қуйидаги ҳисоб рақамига тўлашлари лозим: Ҳ/р: 
20208000100757166001 МФО  01132 СТИР 304 802 952. 

Талабгорлардан аризалар қабул қилиш аукцион сав-
доси санасидан бир иш кун олдин, соат 16:00 да тўхтати-
лади. Савдо ғолибига аукцион савдоси натижалари бў-
йича ғолиблик баённомаси имзоланган санадан бошлаб 
10 кун ичида сотувчи билан олди-сотди шартномасини 
имзолаш мажбурияти юклатилади. Кўчмас мулклар 
учун тўловларни амалга ошириш муддати олди-сотди 
шартномасида сотувчи томонидан белгиланади.

Манзил: Тошкент шаҳри, Миробод тумани, Истиқбол 
кўчаси, 34-уй. 

Телефон: 71-205-85-53. 
Веб-сайт: www.capitaltrust.uz

Хизматлар лицензияланган.
RR–0298-сонли лицензия.

“СЕМУРҒ” ИФ 
АКЦИЯДОРЛАРИ ДИҚҚАТИГА!

“Семурғ” инвестиция фонди акциядорлик жамияти 
акциядорларининг навбатдаги умумий йиғилиши 2021 
йил 12 февраль куни, соат 10.00 дан бошлаб Қарши 
шаҳри, Мустақиллик шоҳкўчаси, 2-уйда бўлиб ўтади.

Акциядорларни рўйхатга олиш вақти соат 9.00 дан 
10.00 гача.

Кун тартибидаги масалалар:
1. 2019 йилги молиявий фаолият якуни бўйича «Се-

мурғ» ИФ ишончли бошқарувчисининг ҳисоботи.
2. 2019 йил якуни бўйича кузатув кенгаши ҳисоботи.
3. 2019 йил якуни бўйича тафтиш комиссияси ҳисо-

боти.
4. 2019 йил якуни бўйича бухгалтерия баланси, фойда 

ва зарарлар ҳисоб варағини тасдиқлаш.
5. 2019 йилги молиявий фаолият якунига кўра соф 

фойдани тасдиқлаш.

6. 2019 йил якуни бўйича аудитор хулосаси, 2020 йил 
учун жамият аудитори ва унга тўланадиган ҳақ миқдори-
ни тасдиқлаш.

7. Жамиятнинг 2020 йилги бизнес-режасини тас-
диқлаш.

8. “Семурғ” ИФ кузатув кенгашини сайлаш.
9. “Семурғ” ИФ тафтиш комиссиясини сайлаш.
Умумий йиғилиш ўтказилиши ҳақида акциядорларга 

хабар бериш учун акциядорлар реестри 2021 йил 20 ян-
варь ҳолатига тузилади.

 Умумий йиғилишда қатнашиш ҳуқуқига эга бўлган 
акциядорлар реестри 2021 йил 8 февраль ҳолатига ту-
зилади.

 Йиғилишга акциядорлар шахсини тасдиқловчи ҳуж-
жат, акциядорларнинг вакиллари эса қўшимча белгилан-
ган тартибда ишончнома билан келишлари шарт.

 Кузатув кенгаши.

«Kafolat Sug‘urta Kompaniyasi» AJ Тошкент шаҳар филиали Олмазор тумани бўлими KF 3341216-сонли янги ҳолат-
даги суғурта полиси йўқолгани сабабли қидириляпти. 

Тел.: 71-227-37-40, 93-181-70-06.

Унда туман ҳокими  
О. Уснатдинов, Қорақалпо-
ғистон Республикаси мактаб-
гача таълим вазири бўлим 
бошлиғи Б. Камалов ва шу 
ҳудудда яшовчи фахрийлар 
қатнашди. 

Тадбирда сўзга чиққан-
лар кичкинтойларга ҳукума-
тимиз томонидан яратила-
ётган шароитларга алоҳида 
тўхталишди. Шундан сўнг боғ-
чадаги қулайликлар ва шаро-
итлар билан танишишди.

 Мазкур таълим ташкило-
ти қурилишига 3 млрд 87 млн 
сўм сарфланиб, лойиҳа-смета 
ҳужжатлари “ToshuyjoyLITI” 
Қорақалпоғистон филиали 
томонидан ишлаб чиқилди 
ва “MAX ELIT STROY” МЧЖ 
 пудрат ташкилоти томони-
дан қуриб битказилди.

Саноат ва қишлоқ хўжалик корхоналарининг 
жадал ривожланиши сув ҳавзаларидаги оқова 
сувлар ифлосланишининг бирдан-бир омилидир. 
Оқова сувларни кўп миқдорда сув ҳавзаларига ту-
шириш билан бирга уларнинг тозалигини сақлаб 
қолиш халқ хўжалигидаги муҳим вазифалар қато-
рига киради. Шунинг учун ҳам оқова сувларни тоза-
лаш усулини тўғри танлаш билан мазкур жойларга 
тушириладиган сувларнинг санитария нормалари-
га тўла мувофиқ келишини таъминлаш мумкин.

Оқова сувлар таркибида ҳар хил ифлос мод-
далар бўлиб, органик ифлос бактериялар ривож-

ланиши учун қулай шароит яратади. Шу боис 
оқова сувларни тозалашда унинг таркибидаги 
ифлос моддаларни, айниқса, органик моддалар-
ни ажратиб олиш ва зарарсизлантириш муҳим 
омиллардан биридир.

 Бу жараёнда механик, кимёвий ва биологик 
усулларда тозаланади. Механик усулида сув тар-
кибидаги эримаган ифлосликлар фильтрдан ўт-
казилади.

Кимёвий тозалаш усулида эса оқова сувга 
кимёвий реагентлар қўшилиши натижасида тар-
кибидаги эримаган коллоидли ва эриган модда 
заррачаларининг чўкишига имкон яратилади.

Биологик тозалаш усули ҳам оқова сув тар-
кибидаги микроэлементларнинг яшаш шароити-
га асосланган бўлиб, бу жонзотлар сувдаги орга-
ник моддаларни оксидлаш ва қайта тиклаш учун 
хизмат қилади.

Иншоотларда тутилган чиқиндилар тегишли 
жойларда ачитилиб, сўнг қуритилади ва зарар-
сизлантирилади. Бугунги кунда бутун дунёда 
чучук сув танқислиги сезиларли даражада юз 
бермоқда. Бунинг асосий сабабларидан бири, ер 

юзидаги умумий сув ҳажмининг атига 3 фоизини 
чучук сув ташкил этиши бўлса, яна бир сабаби, 
сувнинг тенг тақсимланмаганлигидир. Бу ному-
таносиблик Ўрта Осиё мамлакатларига ҳам ўз 
таъсирини ўтказмай қолмади. Статистик маъ-
лумотларга кўра, минтақамизнинг улуши қуйи-
дагича:

№ Республикалар миқёсида Улуши,
фоизда

1. Ўзбекистон 6
2. Туркманистон 1
3. Тожикистон 27
4. Қирғизистонда 27
5. Қозоғистон 39

Кўриниб турибдики, юртимизнинг сув захира-
си етарли даражада кўп эмас. Бу эса ривожла-
наётган Ўзбекистонга ўз таъсирини кўрсатмай 
қолмайди. Сув танқислигининг яна бир асосий 
омилларидан бири ер юзида иқлимнинг кескин 
ўзгаришидир.

Шундай экан юртимиздаги чучук сув захи-

раларидан оқилона фойдаланишимиз керак. 
Шу билан бирга, бу жиҳатдан аҳолининг мада-
ниятини ҳам оширишимиз лозим. Юзага кела-
ётган муаммоларни ўз вақтида бартараф этиш 
эса юртимиз олимларидан катта масъулият та-
лаб этади. Ечимнинг асосий йўлларидан бири, 
оқова сувлардан ҳам унумли фойдаланишдир. 
Масалан, аҳолидан чиқаётган оқова сувларни 
тозалаб, техник экинларни суғоришга жорий эта-
диган бўлсак, маълум бир жойдаги сувга бўлган 
эҳтиёжни ҳал қилган бўламиз ва бюджет ташки-
лотларига электр энергиясидан иқтисод қилиш 
имконияти ҳам яралади. Чунки кўплаб ҳудудлар-
да экинларни суғориш учун насослардан фойда-
ланилади.

Агар оқова сувларни техник экинларни суғо-
ришга жорий этсак, иқтисодий самарадорлик 
мана бундай бўлади. Масалан, буни Наманган 
шаҳридаги оқова сувларни тозалаш иншооти 
миқёсида кўриб чиқсак:

 
Наманган туманида жойлашган  

“Неъматжон сув тозалаш” иншооти

Ҳозирда бир  
кеча-кундузда 

тозаланиб 
чиқилаётган 
сув миқдори, 

м3 суткада

Бир 
соатлик 

сув 
сарфи, 

м3

Бир 
минутлик 
сув сарфи, 

м3

Бир 
секундлик 
сув сарфи, 

м3

135 минг м3 5625 93.75 1,56

Кўриниб турибдики, бир суткада биргина 
оқова сув тозалаш иншоотидан 135 минг м3 сув 
фойдаланилмасдан ҳавзаларга оқиб кетмоқда. 
Агар шу сувни иккинчи бор техник экинларни 
суғоришда фойдаланиб, сўнг дарёга ташлай-
диган бўлсак, ҳар томонлама иқтисод қилган 
бўламиз. 

Хулоса қилиб айтганда, дунёда 1,5 миллиард 
инсон ичимлик сув танқислигидан азият чек-
моқда. Бу танқислик ҳозирча бизда кузатилмай-
ди. Бироқ, шундай бўлса ҳам ичимлик сувини 
тежашимиз ва асрашимиз зарур.

“Respublika mulk markazi” МЧЖ 
“Poytaxt filiali” 

бошланғич баҳоси ошиб бориш тартибида ўтказиладиган 
очиқ аукцион савдосига таклиф этади!

Аукцион савдосига “Bekobod ATS” МЧЖнинг 2021 
йил 15 январдаги 7-сонли буюртманомасига асосан, 
Тошкент вилояти, Бекабод шаҳри, Меъмор кўчаси, 266-
уй манзилида сақланаётган қуйидаги автобуслар такро-
ран қўйилмоқда: 

1. 2009 йилда ишлаб чиқарилган, давлат рақами 
10 867 BAA бўлган, техник соз “Исузу SAZ NP 37 Mидибус” 
русумли автобус. Бошланғич баҳоси – 63 938 579 сўм.  

2. 2009 йилда ишлаб чиқарилган, давлат рақами 
10 859 BAA бўлган, техник соз “Исузу SAZ NP 37 Mидибус”  
русумли автобус. Бошланғич баҳоси – 60 972 262 сўм.   

3. 2009 йилда ишлаб чиқарилган, давлат рақами 
10 856 RAA бўлган, техник соз “Исузу SAZ NP 37 Mидибус” 
русумли автобус. Бошланғич баҳоси – 65 101 981 сўм. 

4. 2008 йилда ишлаб чиқарилган, давлат рақами 
10 390 RAA бўлган, техник соз “Исузу SAZ NP 37 Mидибус” 
русумли автобус. Бошланғич баҳоси – 61 733 800 сўм. 

Аукцион савдоси 2021 йил 3 февраль куни соат  
11.00 дан бошлаб ўтказилади.  

Аризаларни қабул қилишнинг охирги муддати: 2021 
йил 1 февраль куни, соат 18.00 гача. Аризалар расмий иш 
кунлари соат 10.00 дан 16.00 гача қабул қилинади (13.00 
дан 14.00 гача тушлик).

Юқоридаги автобуслар 2021 йил 3 февраль кунида 
сотилмаган тақдирда, такрорий савдолар 2021 йил 16, 
25 февраль ҳамда 9, 18, 29 март,  7, 15, 26 апрель,  5, 14, 
25 май  3, 15, 28 июнь, 8, 19, 28 июль, 9, 18, 30 август, 14, 
23 сентябрь, 4, 14, 25  октябрь,  3, 15, 24 ноябрь, 6, 15, 27 
декабрь кунлари сотилгунга қадар соат 11.00 дан бошлаб 
ўтказилади. Такрорий савдолар учун аризаларни қабул 
қилишнинг аукцион ўтказилиши белгиланган кундан бир 
иш куни олдин соат 18.00 да тўхтатилади. 

Савдо ғолибига 10 куни ичида сотувчи билан ол-
ди-сотди шартномаси тузиш мажбурияти юклатилади.

Талабгорлар мулк бошланғич баҳосининг 10 фоизи-
дан кам бўлмаган миқдорда закалат пулини ХАТБ “Давр 
банк” Яккасарой филиалидаги қуйидаги ҳисоб рақамига 
тўлашлари шарт: 2260 4000 5005 7145 2002 МФО 01069 
СТИР 200 933 850. 

Аукцион савдо ўтказиладиган ва аризалар қабул қи-
линадиган манзил: Тошкент шаҳри, Мирзо Улуғбек тума-
ни, Ҳамид Олимжон кўчаси, 13-“А” уй. 

Телефон: 71-237-23-96. 
Веб-сайт: www.rmm.uz. 

001805 рақамли гувоҳнома. 

“Ақманғыт”лик
Болажонларга 
туҳфа

Нукус тумани 
“Ақманғыт” ПФЙ 
ҳудудида 6-сонли 
мактабгача таълим 
ташкилотининг очилиш 
маросими бўлиб ўтди.

Ҳозирги пайтда сув ҳавзалари 
ифлосланишининг олдини олишга 
катта аҳамият берилмоқда. Маиший 
хўжалик ва саноат корхоналаридан 
чиқадиган оқова сувлар муайян 
иншоотларда тозаланиб, сўнг яна сув 
ҳавзаларига оқизилади. Шу билан бирга 
сув ҳавзаларини маълум даражада 
ифлослантиради. Кейинги йилларда 
ҳукуматимиз томонидан бу жойларнинг 
санитария ҳолатини яхшилашга 
қаратилган қатор амалий чора-
тадбирлар кўрилмоқда.

 Марат УЛПЕТОВ, 
“O‘zbekiston bunyodkori” 
мухбири.

Гулноза БЕКМАМАТОВА, 
ТАҚИ Муҳандислик инфраструктура 
факультети инженерлик 
коммуникацияларини лойиҳалаш-қуриш 
кафедраси катта ўқитувчиси, 
Азизбек МУСТАПОВ, 
Аъзамхўжа БЎРИХЎЖАЕВ,  
Қурилишни бошқариш факультети 
магистрантлари. 

ТАКРОРИЙ ОЧИҚ ТАНЛОВ САВДОСИГА МАРҲАМАТ!
Барча юридик ва жисмоний шахслар, шу жумладан,  

чет эл инвесторлари диққатига!
Ўзбекистон Республикаси Президентининг 2019 йил 

4 апрелдаги “Аграр секторни қишлоқ хўжалиги техни-
калари билан ўз вақтида таъминлашга оид қўшимча 
чора- тадбирлар тўғрисида”ги ПҚ-4268-сонли қарорининг 
ижросини таъминлаш бўйича Андижон вилояти, Жалақу-
дуқ тумани, “Туялас” МФЙ, Машриқ кўчаси 40-уй манзил-
да жойлашган ”Жалақудуқ Агросервис МТП” масъулия-
ти чекланган жамиятининг устав жамғармасидаги 100 
фоиз улушини сотиш бўйича “Andijon mulk markazi” MЧЖ

ОЧИҚ ТАНЛОВ САВДОЛАРИГА ТАКЛИФ ЭТАДИ!
Очиқ танлов савдосига “Жалақудуқ Агросервис МТП” 

МЧЖнинг устав жамғармасидаги 100 фоиз улуши 2021 
йил 12 январдаги 3/06-сонли буюртманомасига асосан 
бошланғич қиймати – 2  097  509  662,0 (икки миллиард 
тўқсон етти миллион беш юз тўққиз минг олти юз олт-
миш икки) сўмда қўйилмоқда.

 Танлов савдосининг асосий шартлари:
 1. Танловда республика резидентлари (якка тар-

тибдаги ва юридик шахс сифатида фаолият юритувчи 
тадбиркорлар ва ишбилармонлар) ёки норезидентлари 
(чет эллик табдиркорлар ёки уларнинг вакиллари) ишти-
роқ этишлари мумкин.

 2. Танлов савдоларида иштирок этувчи талабгорлар 
улуш бошланғич баҳосининг 15 фоизидан кам бўлмаган 
миқдорда закалат пулини танловда эълон қилинган ҳи-
соб рақамига туширишлари керак.

 3. Танловда қатнашиш учун талабгорлар ёки унинг 
ваколатли вакили савдолар ташкилотчисига очиқ танлов 
тўғрисидаги хабарномада белгиланган муддатларда шах-
сан ёки почта орқали қуйидаги ҳужжатларни илова қил-
ган ҳолда буюртманомани икки нусхада тақдим этади:

– юридик шахслар – қонун хужжатларида белгилан-
ган тартибда расмийлаштирилган ваколатли вакилнинг 
танловда қатнашиши учун ишончнома, шахсини тас-
диқлайдиган ҳужжат нусхасини илова қилган ҳолда;

– жисмоний шахслар – паспортнинг нусхаси, тан-
ловда ваколатли вакил қатнашган тақдирда, қонун ҳуж-
жатларида белгиланган тартибда расмийлаштирилган 
ишончнома, унинг шахсини тасдиқлайдиган ҳужжат нус-
хасини илова қилган ҳолда.

4. Танлов иштирокчиси ўз бизнес-режасида қуйида-
гиларни ёритиши зарур:

– машина-трактор паркининг асосий фаолияти (меха-
низация ва сервис хизмати кўрсатиш) турини икки йил 
ичида ўзгартирмасдан, узлуксиз самарали ишлашини 
таъминлаш;

– мавжуд ишчи ўринларини сақлаб қолиш ва кенгай-
тириш;

– машина-трактор паркининг мавжуд ишлаб чиқариш 
потенциалини модернизация қилиш, замонавий дастгоҳ 

(станок)лар ва ускуналар сотиб олиш ҳисобига сервис 
хизматлари турини кўпайтириш ва сифатини яхшилаш, 
жами киритиладиган инвестиция бўйича таклиф;

– жамиятдаги бўш ер майдонлари, мавжуд бино ва 
иншоотларда тадбиркорликнинг бошқа фаолиятини йўл-
га қўйиш бўйича аниқ таклифлар, қўшимча инвестиция 
киритиш бўйича таклифлар, натижада барпо қилинади-
ган қўшимча иш ўринлари;

– улушнинг бошланғич бозор баҳосидан кам бўлма-
ган миқдорда энг юқори сотиб олиш қийматини таклиф 
қилиш;

– сотиб олиш қийматини энг қисқа муддатда тўлаш 
бўйича таклифлар;

– машина-трактор парки ишчи-хизматчиларининг иш 
ҳақидан бўлган қарздорликни биринчи навбатда сўнди-
риш бўйича таклифлар;

– иштирокчининг бошқа таклифлари ва уларнинг са-
марадорлиги.

 Тақдим этиладиган ҳужжатларнинг барча варақлари 
талабгорларнинг муҳри ва имзоси билан тасдиқланган 
бўлиши керак.

 Танлов таклифлари тақдим этилган конвертларни 
очиш ва танлов савдосини ўтказиш 2021 йил 22 февраль 
куни, соат 11.00 дан бошлаб Жалақудуқ тумани ҳокимли-
гининг мажлислар залида бошланади. 

Таклифларни очиш вақтида танловда иштирокчилар 
ёки уларнинг ваколатли вакиллари ўрнатилган тартибда 
иштирок этишлари мумкин. Танлов таклифларини қабул 
қилиш муддати 19 февраль куни, соат 18.00 да тўхтати-
лади (таклифлар тушмаган тақдирда танлов савдолари 
2021 йилнинг 2, 10, 17, 24, 31 март кунлари, соат 11.00 дан 
бошлаб такроран ўтказилади. Такрорий савдоларга тан-
лов таклифларини қабул қилиш танлов ўтказилишидан 
бир кун олдин соат 18.00 да тўхтатилади.) 

 Танлов савдолари натижалари бўйича ғолиблик ба-
ённомаси имзоланган санадан бошлаб 10 банк иш ку-
нидан кечикмай сотувчи билан олди-сотди шартномаси 
тузилади.

 Талабгорлар улуш бошланғич нархининг 15 фоиздан 
кам бўлмаган миқдорда закалат пулини олдиндан (ари-
за буюртманома топширилгунга қадар) савдо ташки-
лотчиси “Andijon mulk markazi” MЧЖнинг қуйидаги банк 
ҳисоб рақамига тўлашлари лозим: 2020 8000 3049 4115 
6002 АТ “Савдогарбанк” МФО 00081 СТИР 302 126 734.

Танлов савдолари ва танлов ҳужжатларини тўлди-
риш билан боғлиқ бўлган масалалар бўйича мурожаат 
учун манзил: Андижон шаҳри, Навоий шоҳкўчаси, 71-уй. 

Маълумотлар учун телефон: 74-223-08-52. 
Электрон почта: andkms@inbox.uz. 

00156 рақамли гувоҳнома.

“Regionlararo mulk markazi” МЧЖ
бошланғич баҳоси ошиб бориш тартибида ўтказиладиган 

очиқ аукцион савдосига таклиф этади!
“Uz-Prista” МЧЖ ҚКнинг 2021 йил 12 январдаги 

01-003-сонли буюртманомасига асосан, Тошкент шаҳри, 
Шароф Рашидов кўчаси, 93-“а” уй манзилида сақланаёт-
ган 2010 йилда ишлаб чиқарилган, давлат рақами 01 460 
ZAA бўлган, “Каптива” русумли  автотраспорт воситаси 
бошланғич баҳоси – 93  368  931 сўмда такроран қўйил-
моқда.

Аукцион савдолари 2021 йил 26 январь куни, соат 
11.00 дан бошлаб бўлиб ўтади. 

Аризалар расмий иш кунлари, соат 10.00 дан 16.00 
гача қабул қилинади (13.00 дан 14.00 гача тушлик). 

Аризаларни қабул қилишнинг охирги муддати: 2021 
йил 22 январь куни соат 16.00 гача. 

Автотранспорт воситаси 2021 йил 26 январь куни 
сотилмаган тақдирда, такрорий савдолар 2021 йил 2, 

9 февраль кунлари, соат 11.00 дан бошлаб ўтказилади. 
Аризалар савдо бўлишидан бир иш кун аввал соат 16.00 
гача қабул қилинади.

 Савдо ғолибига 10  кун ичида сотувчи билан ол-
ди-сотди шартномаси тузиш мажбурияти юклатилади. 
Талабгорлар мулк бошланғич баҳосининг 10 фоизидан 
кам бўлмаган миқдорида закалат пулини қуйидаги ҳи-
соб рақамига тўлашлари лозим: 2260 4000 5052 6588 
2001 ХАТБ “DAVR-BANK” Олмазор филилали МФО 01121 
СТИР 307 638 956. 

Аризаларни қабул қилиш ва савдо ўтказиш манзили: 
Тошкент шаҳри, Яшнобод тумани, С. Азимов кўчаси, 5-уй. 

Телефон: 95-199-12-21. 

880847 рақамли гувоҳнома.

ОҚОВА СУВ
ва бу борадаги муаммолар

Таҳрир ҳайъати:
Батир Закиров (Таҳрир ҳайъати раиси),  
Козим Туляганов, Эркин Искандаров, 
Ботир Зарипов, Юлдаш Магрупов, 
Жамшид Исмаилов, Ғолибжон Маджидов, 
Қудратбек Хошимбеков.

Таҳририят:
Бош муҳаррир Дилшод Жалолов
Бош муҳаррир  
ўринбосари Абдусами Ҳақбердиев
Саҳифаловчи Акмал Махкамов
Мусаҳҳиҳ Райҳон Таниқулова

Газета «Ўзбекистон бунёдкори» 
Нашриёт уйи МЧЖ томонидан 
нашрга тайёрланди.

«Ўзбекистон бунёдкори»  
Нашриёт уйи МЧЖ муассислари:
Ўзбекистон Республикаси Қурилиш 
вазирлиги, «Ўзсаноатқурилишматериаллари» 

Январь ойининг шу кунларида  
ўз таваллуд кунларини нишонлаётган

Барчангизга сиҳат-саломатлик,  
узоқ умр, оилавий тотувлик,  
мустаҳкам соғлиқ тилаймиз!

Таваллуд айёмингиз
муборак бўлсин!

«Шаҳарсозлик ҳужжатлари экспертизаси» ДУК дирек-
тори Мираббос Миркамилович Иноятов, 

Бухоро вилояти қурилиш бош бошқармаси Шаҳарсоз-
лик қонунчилигига риоя этилиши назорати бўйича бош 
мутахассис  Назирбек Холмуродов, қурилиш назорат 
 инспекцияси девонхона бўлими бошлиғи Умар Шарипов, 

Навоий вилояти Хатирчи тумани қурилиш бўлими 
мутахассис-архитектори Алишер Хидиров, Қурилиш 
соҳасида ҳудудий назорат инспекцияси Қурилиш-синов 
лабораторияси ва бино-иншоотларнинг техник ҳола-
тини ўрганиш бўлими етакчи мутахассиси Муҳриддин 
 Аввалбеков, 

Наманган вилояти қурилиш соҳасида ҳудудий назо-
рат инспекцияси ҳайдовчиси Нўъмон Келдиев, 

Самарқанд вилояти қурилиш бош бошқармаси бош-
лиғининг ўринбосари Ҳаёт Мирзоев, “Архитектура- 
режалаштириш бюроси” УК бош мутахассиси Малоҳат 
 Эшмуратова, “Шаҳарсозлик ҳужжатлари экспертизаси” 
ДУК ходимлар бўйича мутахассиси Ўғилой Норбобоева, 

Хоразм вилояти Боғот тумани қурилиш бўлими Объ-
ектларни жойлаштириш ва бош режаларни амалга оши-
риш масалалари бўйича архитектор Руслон Жуманиёзов, 
 Ҳазорасп тумани қурилиш бўлими Шаҳарсозлик қонун-
чилигига риоя қилиниши назорати бўйича архитектор 
Аскарбек Рахматчанов, Қурилиш  соҳасида ҳудудий на-
зорат инспекцияси етакчи инспектори  Равшан Раҳимов,

Қорақалпоғистон Республикаси қурилишда тан-
лов савдоларини ташкил этиш консалтинг маркази 
бош мутахассиси Радик Турганбековларни чин дилдан 
 муборакбод этамиз.

Нурбек АБДУЛЛАЕВ, 
“O‘zbekiston bunyodkori” мухбири.

Кейинги пайтда мамлакатимиз-
да ижтимоий ҳаётда журналистлар 
қатори блогерларнинг матбуот эр-
кинлигини таъминлашдаги ўрни 
анча кенгайди. Шу билан бирга бу 
тармоқларда эълон қилинаётган 
материаллардаги ноаниқлик, шош-
ма-шошарлик билан чиқарилган ху-
лосалар, ишончсиз маълумотлар уч-
раб турибдики, улар ҳақиқатни ёзиш 
ўрнига жамоатчиликни чалғитишга 
хизмат қилмоқда.

Яқинда “Namanganliklar.uz” 
telegram каналида тарқатилган бир 
материал ҳақида шундай фикр бил-
дириш мумкин. Унинг муаллифи На-
мангандаги “Соҳил” маҳалласида 
гўёки шаҳар қурилиш бўлими ходим-
лари бекат қураётган тадбиркорнинг 
ҳуқуқларини поймол этган, ҳаттоки, 
уни калтаклаган, деб иддао қилган. 
Содир бўлган жанжал видеолавҳаси 
ҳеч қандай таҳлилсиз ва бир томонла-
ма тайёрланиб, изоҳ билан ёритилган. 

Наманган вилояти қурилиш бош 
бошқармасида воқеа иштирокчи-
лари билан ташкил этилган суҳбат 
жараёнида бунга аниқлик киритил-
ди. Унда Наманган шаҳар қурилиш 
бўлими бошлиғи И. Исомиддинов,  
бўлим ходими Ҳ. Усмонов, Чортоқ 
тумани қурилиш бўлими бошлиғи 
О. Соттибоев, “Соҳил” МФЙ раиси 
Ф. Хайриддинов ва “калтакланган” 
тадбиркор Н. Мирзабоев қатнашди. 
Уларнинг сўзларидан келиб чиқиб, 
аслида воқеа қандай юз берганига 
эътибор қаратсак.

– Вазирлар Маҳкамасининг 
тегиш ли қарорларига биноан ноқо-
нуний қурилишларга барҳам бериш 
асосий вазифаларимиздан бири ҳи-

собланади, – деди Наманган шаҳар 
қурилиш бўлими бошлиғи Илҳомжон 
Исомиддинов. – Шунинг учун жой-
лардаги янги тикланаётган бино-
ларни назоратдан ўтказиб турамиз. 
Бу сафар ишчи гуруҳимиз “Соҳил” 
маҳалласига келганди. Мазкур ҳудуд 
яқингача Чортоқ туманига қарашли 
эди, кейинроқ Наманган шаҳрига 
ўтди. Ишчи гуруҳ катта йўл ёқасида, 
қад кўтарган бекат ёнида яна бир 
бино қурилаётганини аниқлади. 

Қурилиш бўлими ходимлари иш-
чилар билан суҳбатлашиб, бу бино 
ноқонуний қурилаётганини тушун-
тирса-да, аммо ишчилар орасида 
маст ҳолдаги кишилар борлиги учун 
ўртада жанжал чиқиб, шаҳар қури-
лиш бўлими ходими Ҳ. Усмонов жабр-
ланади. Ички ишлар ходимлари етиб 
келиб, зиддиятга барҳам беришди. 

Мана шу воқеани телефон ёрда-
мида тасвирга туширган “мухбир” 
лавҳани “Namanganliklar.uz”га жўна-
тади, блогерлар эса материалга 
ўзларича “зеб” бериб, жабрланган 
қурилиш бўлими ходимини тадбир-
корга айлантиради. Кайфи тароқ 
безорилар эса “жабрдийда” қиёфа-
сига киритилади. Масалага жиддий 
тус бериш учун Президентнинг тад-
биркорларни ҳимоя қилишга қара-
тилган қарорларидан парчалар ҳам 
келтирилади.

Дарвоқе, “калтакланган” тадбир-
кор Н. Мирзабоев ўша куни воқеа 
жойида умуман бўлмаган. Демак, 
у асло жабрланмаган. Шунингдек, 
ноқонуний қурилиш унга тегишли 
эмас, балки у шу ерда қад кўтараёт-
ган бекатнинг эгаси, холос.

 Айни пайтда ушбу масала юзаси-
дан вилоят ИИБ тергов бошқармаси 
томонидан дастлабки тергов ишла-
ри олиб борилмоқда.

Янги йилни янги режалар билан бошла-
дик. Йил охирида, аниқроғи 26 декабрь куни 
Ўзбекис тон Республикаси Президенти Шавкат 
Мирзиёев Ўзбекистон ёшлари форумида нутқ 
сўзлаб, умидвор ғояларни илгари сурди. Жум-
ладан, ёшларни Ўзбекистоннинг энг катта бой-
лиги, бебаҳо хазинаси сифатида юксак қадр-
лашини, юртимизда қандай ислоҳотларга қўл 
урмайлик, аввало, ёшларга, уларнинг куч-ғайра-
ти ва азму шижоатига суянишини айтди. Умри 
ёшлар таълим-тарбияси билан ўтаётган бир зи-
ёли сифатида бу мени ҳам беҳад қувонтирди. 

Биз юртбошимиз ташаббуси ва раҳбарлиги 
остида она Ватанимизда Учинчи Ренессанс 
пойдеворини яратишга киришдик. Бу вазифа, 
табиийки, ёшлар тарбияси масаласини янги 
даражаларга кўтариш орқали амалга ошади. 
Ахир, иқтисод амалда фойдали меҳнат билан 
банд кишилар сонини кўпайтириш ва ҳар бир 
фуқаро меҳнатининг самарадорлигини оши-
риш билан ривожланади. Янги иш жойлари 
пайдо қилиш ҳам, инсон меҳнати самарадор-
лигини ошириш ҳам ўз-ўзидан, бирданига юз 
берадиган ҳодиса эмас.

Ҳозир жамиятда “Ҳар бир тадбиркор – 
ёшларга мададкор” тамойили асосида 1 нафар 
тадбиркорга 1 нафардан ишсиз ёшни бирикти-
риш ғояси амалга ошириляпти. Ҳудудларда 
“устоз-шогирд” анъанасини янада кучайтириш 
орқали ёшларга касб-ҳунар ўргатишни янги 
поғонага олиб чиқиш ҳам – бугун қанчалар 
муҳим. Энди шаҳар ва туманларнинг ҳамма-
сида барча инфратузилма объектларига эга 
“Ёшлар кичик саноат зоналари” ташкил этила-
ди. Ёки “Оилавий тадбиркорликни ривожлан-
тириш” дастурини олинг. Унга кўра, ёшларнинг 
тадбиркорлик лойиҳалари учун кредит маб-
лағлари йўналтирилади. Жойларда изланув-
чан йигит-қизларни қўллаб-қувватлаш мақса-
дида “Ёшлар технопарклари” қурилди ва айни 
йўналиш бу йил ҳам изчил давом эттирилади. 
Яқин икки йилда “Бир миллион дастурчи” ло-
йиҳаси доирасида 300 минг нафар ёш компью-
тер дастурлаш асосларига бепул ўқитилади.

Ҳар йили қанчадан-қанча ёшларимиз мак-
таб, коллеж ва олий таълим муассасасини би-
тиради. Аммо уларнинг ҳаммаси ҳам иш топиб 
кетаётгани йўқ. Энди бу масала ҳам жиддий 
назоратга олинади. 

Бу эзгу ҳаракатлар барчага, хусусан, ҳаёт-
да ўз ўрнини топишга қийналаётган, йўлдан 
адашган, кўмакка муҳтож ёшларга тезроқ мус-
тақил шахс сифатида шаклланиш имконини 
беришига ишонаман.

Ёшлар муаммолари шулар билангина туга-
майди. Президент Шавкат Мирзиёев келтир-
ган мисолда 2020 йилнинг ўтган 11 ойида ёш 
оилалар ўртасида 25 минг ажрим қайд этил-
гани бутун жамиятни ўйлантиради. Бу салбий 
ҳолат барчамизни жиддий безовта қилиши ва 
қаттиқ ташвишга солиши керак. Шу масалани 
муҳокама қилар экан, давлатимиз раҳбари: 
“Нега мана шу оилаларни сақлаб қолиш учун 
маҳаллада ҳаракат қилмадик, ёшларга тўғри 
йўлни кўрсатмадик?” – деди.

Ҳар қандай оила маҳаллада яшайди. Унинг 
муаммосини ҳаммадан бурун қўни-қўшни, 
яъни маҳалла аҳли яхши билади. Маҳалла-
да кўпни кўрган мўътабар нуронийларимиз, 
оқила ва меҳрибон оналаримиз бор. Одатда 
оиланинг дастлабки беш йили мураккаб кеча-
ди. Чунки икки ёш бир-бирига, айниқса, келин 
янги муҳитга кўникиши керак. Ана шу даврдан 
сабр-тоқат билан ўтиб олган оила мустаҳкам-
ланиб бораверади. Маҳалла айнан шу пайтда 
ёрдамга келиши лозим.

Давлатимиз раҳбари ёшлар билан 
ишлашда маҳалла раисининг зиммасига ҳам 
катта масъулият юклашини алоҳида таъкид-
лади: “Ёшлар билан ишлаш Президентдан тор-
тиб вазиргача, ҳокимдан тортиб маҳалла раи-
сигача – ҳаммамизнинг энг асосий ишимизга 
айланиши зарур”.

Бугун маҳалла мамлакатимизда бошқа-
рувнинг ўзга хос миллий тизимига айланиб 
улгурди. Ўзбекистон Республикаси Президен-
ти Шавкат Мирзиёевнинг ўтган йил 29 декаб-
ридаги Олий Мажлисга Мурожаатномасида 
ҳам бир неча марта маҳалла масаласига урғу 
берилди. Қайд этилганидек, барча туман ва 
шаҳарларда, ҳар бир маҳаллада эҳтиёжманд 
оилалар, аёллар ва ёшлар билан манзилли 

ишлаш бўйича мутлақо янги – “Темир дафтар” 
тизими жорий этилди. Қисқа муддатда бу ти-
зим орқали 527 минг фуқаронинг бандлиги 
таъминланди.

Мамлакатимиз тарихда биринчи марта 
Бирлашган Миллатлар Ташкилотининг Ин-
сон ҳуқуқлари бўйича кенгашига аъзо этиб 
сайланди. Яқинда АҚШ давлат департаменти 
томонидан Ўзбекистон диний эркинлик соҳа-
сидаги “махсус кузатувдаги давлатлар” рўйха-
тидан чиқарилди. Бунда маҳаллаларда диний 
тарбия борасида олиб борилган ишларимиз-
нинг ҳам ўрни бор. 

Бу йил Ўзбекистон Республикаси давлат 
мустақиллигининг 30 йиллигини кенг нишон-
лаймиз. Бу тарихий сана “Янги Ўзбекистонда 
эркин ва фаровон яшайлик!” деган эзгу ғоя 
асосида байрам қилинади. Ҳаётда шундай ма-
салалар борки, уларни маҳалласиз ҳал этиб 
бўлмайди.

Президентимизнинг таъкидлашича, бун-
дан буён ҳар бир маҳаллада, энг аввало, 5 
ёшгача болалар, шунингдек, туғиш ёшидаги 
ва ҳомиладор аёллар, ногиронлиги бўлганлар, 
қон-томир, онкологик, эндокрин каби касал-
ликларга мойиллиги бўлган фуқаролар билан 
ишлашнинг алоҳида тизими жорий этилади. 
Бунинг учун, жумладан, тиббий хизматлар 
кўрсатишда бирламчи бўғин қамровини кен-
гайтириш мақсадида келгуси 3 йилда 315 та 
“оилавий шифокор” пункти ва 85 та оилавий 
поликлиника ишга туширилади.

Мамлакатимизда кейинги йилларда 
аҳоли ўртасидаги камбағаллик очиқ тан 
олинди. Чунки касални яширгани билан 
иситмаси ошкор этади. Давлат сиёсатида му-
аммоларни ўрганиш, уларга чора излаб, бар-
тараф этиш йўлидан юриш бошланди. Давлат 
раҳбарининг таъкидлашича, камбағалликни 
қисқартириш борасида комплекс ёндашув 
ва ностандарт усуллар жорий этилади. Чун-
ки камбағаллик масаласи кредит, ижтимоий 
нафақа ёки уй бериш билан ўз-ўзидан ҳал 
бўлиб қолмайди. Бунинг учун таълим, соғ-
лиқни сақлаш, касб-ҳунарга ўқитиш, ичимлик 
суви, энергия ва йўл инфратузилмаси билан 
боғлиқ комплекс муаммоларни ҳал этиб бо-
риш керак. Шу мақсадда маҳаллаларда “Те-
мир дафтар” жорий этилди. Айни йўл билан 
эҳтиёж манд аҳолини тўғри аниқлаш ва шу 
асосда улар билан манзилли ишлашни таш-
кил этиш кўзда тутилган.

2021 йили тўлиқ ишга тушадиган “Ижти-
моий реестр”да “Темир дафтар”даги барча 
маълумотлар қамраб олиниб, эҳтиёжманд 
оилаларга 30 дан зиёд ижтимоий хизматлар 
электрон шаклда кўрсатиладиган бўлди. Би-
ринчи нав батда, камбағал аҳолининг асосий 
эҳтиёжларини кафолатли таъминлашга ки-
ришилади. Бу масалада халқаро экспертлар 
билан чуқур таҳлил асосидаги ҳисоб-китоблар 
якунига етказилмоқда. Шу йилнинг 1 марти-
дан бошлаб аҳолининг минимал истеъмол ха-
ражатлари миқдори эълон қилинади. “Темир 
дафтар”га киритилган ҳар бир фуқарони кам-
бағалликдан чиқариш бўйича “мотивация, кў-
никма ва молиявий кўмак” тамойили асосида 
янги механизм жорий этилади.

Камбағалга балиқ берган яхшими ёки унга 
балиқ тутишни ўргатганми? Бу – халқ орасида 
машҳур бўлиб кетган анъанавий савол. Албат-
та, иккинчиси – яхши. Чунки берган балиғин-
гиз билан бир кун унинг қорни тўяди, холос. 
Балиқ тутишни ўрганса, у ҳар куни ўз қорни-
ни ўзи тўйғазади. Айни нақлни эслашимизга 
сабаб шуки, бу йил маҳаллаларда аҳолини 
касб-ҳунарга ўқитиш бўйича мингдан зиёд 
марказлар ташкил этилади. Бунда касб-ҳунар-
га ўқитилган ҳар бир шахс учун ўқув марказ-
ларига 1 миллион сўмгача субсидия берилиб, 
бунинг учун бюджетдан 100 миллиард сўм 
ажратилади. Ўқув курсларини тамомлаб, ўз 
бизнесини бошламоқчи бўлган фуқароларга 
асбоб-ускуна харид қилиш учун 7 миллион 
сўмгача субсидиялар берилади. Шунингдек, 
ҳар бир туманнинг имконияти ва ривожла-
ниш йўналишидан келиб чиқиб, деҳқончилик 
билан шуғулланадиган оилаларга 10 сотих-
дан 1 гектаргача ер майдонлари ажратилади. 
Эҳтиёжманд аҳоли бандлигини таъминлаш-
га Банд ликка кўмаклашиш ҳамда Жамоат 
ишлари жамғармаларидан 500 миллиард сўм 
йўналтирилади.

Булар – айтишгагина осон ишлар. Сўнг-
ги 3 йилда “Обод қишлоқ” ва “Обод маҳал-
ла”  дастурлари доирасида 5 миллионга яқин 
аҳоли яшайдиган 1 минг 200 та маҳалла ва 
қишлоқ қиёфаси тубдан ўзгарди. Лекин пан-
демия туфайли бу йўналишдаги ишларимизни 
вақтинча тўхтатишга мажбур бўлинди. Прези-
дент ҳукуматга “Обод қишлоқ” ва “Обод маҳал-
ла” дастурларини ишлаб чиқиб, тасдиқлаш ва-
зифасини юклади.

Деҳқон ерга сув тараганда унинг охирги 
эгатгача бориб етишини ўйлайди. Давлат сиё-
сати ҳам шундай бўлиши керак. Чунки чек-
ка-чекка маҳаллаларда ҳам одамлар яшайди. 
Шунинг учун юртбошимиз: “Келгуси йил боши-
дан ҳар бир вазирлик ўз ишини туман, шаҳар, 
қишлоқ ва маҳалла кесимида режалашти-
ради ва ташкил этади. Вазирлар ва уларнинг 
ўринбосарлари фаолиятига жойларда амалда 
қандай ўзгариш бўлганига қараб баҳо берила-
ди”, – деди.

Шунингдек, маҳаллий ижро органлари, ва-
киллик идоралари ҳамда маҳалланинг инсти-
туционал асосларини янада такомиллашти-
риш лозимлигига ҳам алоҳида урғу берилди. 
Чунки ислоҳотларнинг натижалари, бўлаётган 
ўзгаришлар ва аҳолининг кайфияти, аввало, 
маҳаллада сезилади. “Шу маънода, – деди 
давлат раҳбари, – “маҳалла – жамиятимиз-
нинг ёруғ юзи ва виждони кўзгуси”, десак, 
тўғри бўлади. Шунинг учун барча даражада-
ги раҳбарлар пастга тушиб, ўз соҳаси бўйича 
маҳаллалардаги муаммоларни ўрганиши ва 
уларга ечим топиши, одамлар сезадиган нати-
жани таъминлаши – шарт. Бундан буён маҳал-
ладаги ишларнинг аҳволи вазирлик, идоралар 
ва ҳокимликлар ишини баҳолашда бош мезон 
бўлади. Шунингдек, маҳалланинг нуфузини, 
унинг ресурс ва имкониятларини ошириш, хо-
димларининг моддий таъминотини яхшилаш 
бўйича дастур ишлаб чиқиш зарур”.

Шу пайтгача маҳалла, асосан, пенсио-
нерлар ишлайдиган идорага айланиб қолган 
эди. Энди муносабат кескин ўзгаряпти. Ҳатто, 
Қонунчилик палатаси ва Сенатга Вазирлар 
Маҳкамаси билан бирга 2021 йил 1 апрелга 
қадар маҳаллий ижро ва вакиллик органлари 
ҳамда маҳалла институти фаолиятини тубдан 
такомиллаштиришга оид янги қонун лойиҳа-
сини ишлаб чиқиш юклатилди. Маҳалла ра-
иси ва унинг ўринбосарлари ваколатларини 
кенгайтириб, уларга аҳоли муаммоларини 
бевосита ҳал қилиш имконини яратиш, бунда 
маҳалла раисига маҳаллий Кенгаш мажлиси-
да кўрилиши мажбурий бўлган масалаларни 
киритиш ҳуқуқини бериш, шу тариқа муаммо-
ларни тезкор ҳал қилишга эришиш имкония-
тини яратиш ҳақида сўз борди. Маҳаллада 
ишлаётган малакали ва ташаббускор кадр-
ларни давлат идоралари раҳбарлик лавозим-
ларига тавсия этиш тизими йўлга қўйилиши 
ҳам таъкидланди.

Президент Шавкат Мирзиёев қайд этиб 
ўтганидек, бугунги халқимиз кечаги халқ, бу-
гунги Ўзбекистон эса кечаги Ўзбекистон эмас. 
Худди шунингдек, бугунги маҳалла ҳам кечаги 
маҳалла эмас.

Бугунги маҳалла кечаги маҳалла эмас

Ўтган йилимиз жуда оғир келди. 
Жаҳонда мураккаб геосиёсий 
жараёнлар, тождор вирус пандемияси 
ва глобал иқтисодий инқироз жараёни 
ҳанузгача кечаяпти. Айниқса, пандемия 
ҳаммани ҳаётни, яшаш тарзини, ишлаб 
чиқаришни, илм-маърифатни яна бир 
бор қайта ўйлаб кўришга ундади. 
Давлат ва халқ бирлигининг ширин 
ҳосиласи сифатида Ўзбекистонимиз 
бу оғир синовдан муваффақият билан 
ўтиб келяпти. Тождор вирусдан кам 
зиён кўрган мамлакатлардан бири 
эканимизга шукроналар қиламиз.

Муслиҳиддин МУҲИДДИНОВ, 
филология фанлари доктори,  
СамДУ профессори,  
Ўзбекистон Республикасида хизмат 
кўрсатган ёшлар мураббийси,  
“Эл-юрт ҳурмати” ордени соҳиби.

Ажаб савдолар

Ёлғон ахборотдан  
кимга фойда
ёхуд аслида тадбиркор “калтакланган”миди?


